ZORIZKO ALDAGAIAK. ARIKETAK

1.-  Bost bola desberdin, lau ontzitan kokatzean datzan esperimentuan, X aldagaia, hutsik geratzen diren ontzi kopurua neurtzen duena da eta bi dado jaurtitzean datzan esperimentuan, Y aldagaia, emaitza handiena neurtzen duena. Kalkula itzazu X eta Y aldagaien probabilitate banaketak eta batezbestekoak.

2.- Klase batean 14 mutil eta 12 neska daude. Lau ikasleko talde bat zoriz aukeratzen bada, zein izango da, nesken kopurua mutilena baino txikiagoa ez izateko dagoen probabilitatea? Esperimentua bost bider burutzen bada, zein izango da aurrekoa, gehienez bitan gertatzeko probabilitatea?
3.-  Partxis jolasean, benetan jolasten hasteko, dadoa botatzean 5eko bat atera behar da. Zein izango da, gehienez jota, 4. jaurtiketan lehen 5ekoa lortzeko dagoen probabilitatea?
4.- Andrew Betts eta Kornel David, Tau-Baskonia-ko jokalariek, hurrenez-hurren, jaurtiketa libreen %60a eta %70a saskiratzen dute. Jokalari biek 300 jaurtiketa egingo balituzte, zein gertaera izango litzateke probableagoa, Betts-ek 193 saskiraketa baino gehiago lortzearena ala David-ek 196 baino gutxiago lortzearena?
5.- Izan bedi, lau zifrako zenbaki esangarri bat zoriz aukeratzean datzan esperimentua. Zein izango da lau zifrako zenbaki horrek, gutxienez, 9ko bat izateko probabiliatea? Esperimentua 2000 aldiz burutu ondoren, zein izango da, gutxienez, horrelako 690 zenbaki (9kodunak) eta, gehienez, 710 zenbaki lortzeko probabilitatea?
6.- Herri bateko biztanleen batezbesteko altuera 168 zentimetrokoa dela ohartu da, desbidazio tipikoa 16 zentimetrokoa delarik. Herritarren altuera normalki banatzen dela onartuta, kalkulatu:

a) Herritar baten altuera, gutxienez, 1.80 m-koa izateko probabilitatea. 

b) 1.60 eta 1.75 m bitartekoa izateko probabilitatea.

c) 5 herritarrek osatutako talde bat zoriz harturik, zein izango da hiru herritarren altuera, gutxienez, 1.80 metrokoa izateko dagoen probabilitatea.

7.-  Selektibitateko azterketa egin duten ikasleen artean, 800 daude Farmazi ikasketak hasi nahi dituztenak. Ikasle hauen kalifikazioek, 6.8 batezbesteko eta 1.2 desbidazio tipikoa dituen banaketa normalari jarraitzen diotela eta bakarrik 150 plaza dagoela jakinda, zein izango da Farmaziako Lizentziaturan sartu ahal izateko beharko den nota minimoa?

